
«ԱՊՀ մասնակից պետությունների տարածքներով տարանցման կարգի մասին 1999 թվականի հունիսի 4-ի համաձայնագրում փոփոխություններ կատարելու մասին» արձանագրության ստորագրման արտաքին քաղաքական նպատակահարմարության, Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին


 «ԱՊՀ մասնակից պետությունների տարածքներով տարանցման կարգի մասին 1999թ. հունիսի 4-ի համաձայնագիրը /Համաձայնագիր/ կարգավորում է ԱՊՀ մասնակից պետությունների մաքսային տարածքներով ապրանքների և տրանսպորտային միջոցների տարանցման կարգը և հիմնված է 1994թ. ապրիլի 15-ի «Ազատ առևտրի գոտու մասին» համաձայնագրի /1994թ. Համաձայնագիր/ վրա, որը 2011թ. հոկտեմբերի 18-ին ԱՊՀ մասնակից պետությունների կողմից ստորագրված «Ազատ առևտրի մասին» պայմանագրի /Պայմանագիր/ ուժով դադարեցվել է։ Վերջինս սահմանում է, որ Պայմանագրի այն կողմերի համար, որոնց համար Պայմանագիրն ուժի մեջ է մտել, գործում են Պայմանագրի դրույթները և դադարում են գործել Պայմանագրով ներկայացված միջազգային այլ պայմանագրերը՝ այդ թվում 1994թ. համաձայնագիրը:
Հաշվի առնելով այն հանգամանքը, որ Պայմանագիրը 1994թ. Համաձայնագրի ուժով դադարել է գործել՝ «ԱՊՀ մասնակից պետությունների տարածքներով տարանցման կարգի մասին համաձայնագրում փոփոխություններ կատարելու մասին արձանագրության /Արձանագրություն/ նախագիծը նպատակ ունի վերջինիս նորմերը համապատասխանեցնել 1994թ. Համաձայնագրին, ինչպես նաև ԱՊՀ մասնակից պետությունների օրենսդրությանը:
Արձանագրությունը հնարավորություն կտա շտկել Համաձայնագրում առկա ներքին հակասությունները: Հաշվի առնելով, որ Կողմերի ազգային օրենսդրությամբ մաքսային մարմինների կողմից իրականացվող մաքսային գործողությունների համար կարող են նախատեսվել մաքսային գանձումներ՝ Արձանագրությամբ կարող է կարգավորվել նաև մաքսային մարմինների կողմից իրականացվող մաքսային գործողությունների դիմաց մաքսային գանձումների կիրառման կարգը: Կստեղծվեն պայմաններ մաքսային ձևակերպումների իրականացման կանոնների միասնականացման՝ ներառյալ ապրանքների մաքսային ուղեկցման, մաքսային գանձումների չափի սահմանման համար: 
Ելնելով վերոգրյալից՝ հայտնում ենք, որ «ԱՊՀ մասնակից պետությունների տարածքներով տարանցման կարգի մասին 1999 թվականի հունիսի 4-ի համաձայնագրում փոփոխություններ կատարելու մասին» արձանագրությունը համապատասխանում է ՀՀ ստանձնած միջազգային պարտավորություններին և ՀՀ վարած արտաքին քաղաքականության առումով նպատակահարմար է:

